Cymorth hygyrchedd mewn gorsafoedd pleidleisio
Rhagarweiniad
Mae’r ddogfen hon yn adnodd ategol i Swyddogion Canlyniadau. Mae’n nodi enghreifftiau o ddulliau llwyddiannus a gymerwyd gan Swyddogion Canlyniadau i gefnogi pleidleiswyr anabl, yn ogystal â dolenni i adnoddau a gwefannau ychwanegol a allai fod yn ddefnyddiol i Swyddogion Canlyniadau wrth gyflawni eu gwaith i wneud etholiadau’n hygyrch i bawb.
Bydd yr adnodd hwn yn cael ei ddatblygu’n barhaus wrth i fwy o enghreifftiau gael eu rhannu gyda ni. A allwn ofyn i chi rannu unrhyw enghreifftiau yr hoffech eu cynnwys drwy gysylltu â swyddfa leol eich Comisiwn Etholiadol. 
Cyfathrebu
	Cais am Addasiadau Rhesymol
	Mae’r Comisiwn wedi cynhyrchu ffurflen gais enghreifftiol i etholwyr ei defnyddio i roi gwybod i Swyddogion Canlyniadau am unrhyw addasiadau rhesymol y gallai fod eu hangen arnynt. Gall darparu ffurflen i etholwyr ei llenwi helpu i sicrhau eich bod yn derbyn ceisiadau mewn ffordd gyson gyda’r holl wybodaeth sydd ei hangen arnoch.
Gellir defnyddio’r ffurflen hon ar ffurf copi caled a gellir ei defnyddio hefyd fel sail ar gyfer ffurflen ar-lein ar wefan eich awdurdod lleol.

	Gwefan
	Mae gan lawer o dimau etholiadau dudalennau penodol ar eu gwefannau bellach gyda gwybodaeth ar gyfer pleidleiswyr anabl neu bleidleiswyr sydd angen cymorth ychwanegol.
Mae pwyntiau y gellid ymdrin â hwy yn cynnwys:
· Etholwyr yn gallu dod â’u hoffer cynorthwyol eu hunain i’r orsaf bleidleisio i’w cynorthwyo wrth bleidleisio, megis apiau testun-i-lais a chwyddwydrau (Mae enghreifftiau defnyddiol yn cynnwys Cyngor Dinas Caeredin; Bwrdeistref Lambeth yn Llundain a Chyngor Dinas Southend)
· Dolenni i fideos am y broses bleidleisio mwn fformatau hygyrch, megis IAP neu gapsiynau caeedig(Mae enghreifftiau defnyddiol yn cynnwys Cyngor Dinas Caerdydd, Cyngor Dinas Southend a Chyngor Bwrdeistref Metropolitanaidd Sandwell)
· Gwybodaeth am hygyrchedd mewn gorsafoedd pleidleisio gan gynnwys y lleoliad a’r cyfleusterau sydd ar gael i gynorthwyo pleidleiswyr
· Cyfarpar i’w ddarparu yn yr orsaf bleidleisio i gynorthwyo pleidleiswyr. Gallai hyn fod yn rhestr generig o offer sydd ar gael, neu gellid ei rhestru’n benodol ar gyfer pob gorsaf bleidleisio
· Gwybodaeth am addasiadau rhesymol a sut gall etholwr wneud cais (e-bost/ffurflen enghreifftiol/e-ffurflen)
· Dolenni i adnoddau a ddarperir gan y Comisiwn, sydd ar gael mewn gwahanol fformatau, fel rhai hawdd eu darllen a phrint bras
· Gwybodaeth am bwy all gynorthwyo pleidleiswyr anabl yn yr orsaf bleidleisio


	Cynllunio Cyfathrebu
	Mae gan CD Southend gynllun cyfathrebu drwy gydol y flwyddyn sy’n cael ei reoli gan y Swyddog Hygyrchedd/Swyddog Ymgysylltu). Mae hyn yn cynnwys gweithio gyda thimau eraill yn y Cyngor, fel yn y timau Synhwyraidd ac Oedolion a Gofal Cymdeithasol, timau Addysgwyr Arbenigol yn ogystal ag elusennau lleol, fel Southend in Sight a Chyngor Colli Golwg Essex. 
Er mwyn sicrhau bod pob pleidleisiwr yn derbyn gwybodaeth amserol a hygyrch, maent yn defnyddio amrywiaeth o sianeli cyfathrebu, gan gynnwys: 
•	Cyhoeddi diweddariadau yng nghylchlythyr yr elusen colli golwg leol 
•	Darparu gwybodaeth drwy’r gwasanaeth papur newydd llafar lleol 
Mae’r dull hwn yn helpu i gyrraedd unigolion ag anghenion cyfathrebu gwahanol ac yn sicrhau bod gwybodaeth bwysig am etholiadau ar gael yn eang.


	Hyfforddiant cyfathrebu i staff
	Mae CD Southend yn defnyddio’r ymrwymiad VOTE i hyfforddi staff am gyfathrebu gyda phleidleiswyr anabl:
Pleidleisio a’ch Llais (V – Voting and Voice)
Cyflwynwch eich hun yn glir a gofynnwch a oes angen help arnynt – peidiwch byth â thybio na gweithredu heb ganiatâd
Cynnig eich braich (O – Offer your arm)
Os gofynnir am gymorth, cynigiwch eich braich (nid eich llaw) a cherddwch ar eu cyflymder nhw.
Siarad (T – Talk)
Defnyddiwch gyfarwyddiadau clir, penodol ac osgowch ymadroddion amwys fel ‘draw yna’.
Cwrteisi (E – Etiquette)
Mae cŵn tywys a chyfarpar cynorthwyol yn offer gweithredol. Peidiwch â chyffwrdd na thynnu sylw.

	Canllawiau hawdd eu darllen
	Mae ymgyrch Fy Mhleidlais Fy Llais wedi cynhyrchu canllawiau hawdd eu darllen, gan gynnwys papur pleidleisio ymarfer gyda chefnogaeth gan y Comisiwn Etholiadol.

	Pasbortau Pleidleisio
	Mae’r ymgyrch Fy Mhleidlais Fy Llais wedi cynhyrchu pasbort pleidleisio y gall pobl ei ddefnyddio i helpu staff gorsafoedd pleidleisio i ddeall yn hawdd unrhyw addasiadau rhesymol sydd eu hangen arnynt.
Mae awdurdodau lleol eraill wedi creu eu fersiwn eu hunain o’r cardiau hyn, sy’n galluogi etholwyr i lenwi er mwyn gallu dweud wrth staff gorsafoedd pleidleisio pa gymorth sydd ei angen arnynt.
Cerdyn Gwybodaeth Gorsaf Bleidleisio (CD Caerdydd)
Pasbort pleidleisiwr (CD Southend) Mae CD Southend hefyd yn datblygu pasbort pleidleisiwr digidol, y gellir ei argraffu neu ei ddangos yn uniongyrchol ar sgrin dyfais.
Mae Fy Mhleidlais yn Cyfri - pasbort gorsaf bleidleisio (CBM Sandwell)
Ffurflen ar-lein ar gyfer pasbort gorsaf bleidleisio (CD Warwig)


Gweithio gydag elusennau lleol
Bydd gweithio gydag elusennau anableddau lleol yn rhoi mewnwelediad i’ch amgylchiadau lleol.
	Gweithdai lleol

	Mae’r RNIB wedi cynghori y gallant gyd-hwyluso gweithdai pleidleisio hygyrch gyda thimau gwasanaethau etholiadol, a fydd yn galluogi etholwyr lleol i rannu eu profiadau pleidleisio yn uniongyrchol, dysgu am ba ddarpariaeth sydd ar gael a sut i ofyn am addasiadau rhesymol, ac i brofi gwahanol atebion pleidleisio hygyrch.

	
	

	
	Gan weithio gyda Cardiff People First, (sefydliad sy’n cael ei redeg ar gyfer ac gan bobl sydd ag anableddau dysgu), mae CD Caerdydd yn cynnal gweithdai hygyrchedd misol i oedolion ag anableddau dysgu i siarad am bleidleisio ac etholiadau. 
Eich Bleidlais, Eich Llais

	Recordiadau sain
	Mae CBM Sandwell wedi gweithio gyda thîm Papur Newydd Llafar Sandwell ar gyfer Pobl â Nam ar eu Golwg i greu fersiynau sain o fanylion ymgeiswyr ar bapurau pleidleisio.


	Defnyddio cyfarpar
	Mae Cyngor Dinas Bryste yn darparu dyfeisiau cyffyrddol a sain cyfunol mewn gorsafoedd pleidleisio. Fe wnaethon nhw ymgysylltu ag elusen Sight Support West of England drwy’r RNIB a darparu arddangosiadau i bleidleiswyr, er mwyn cynyddu hyder wrth ddefnyddio’r dyfeisiau.


	Creu adnoddau
	Mae Cyngor Sir Caerdydd wedi gweithio gyda Mirus, sefydliad sy’n cefnogi pobl ag anableddau dysgu, salwch meddwl, pobl awtistig a’u teuluoedd, i ddarparu canllawiau hawdd eu darllen a fideos am orsafoedd pleidleisio.

	
	Gweithiodd CBM Sandwell gyda phartneriaid lleol i greu pasbort gorsaf bleidleisio lleol, i helpu pobl sydd ag anableddau dysgu ac awtistiaeth bleidleisio. Mae’n cynnwys cyngor am bleidleisio a sut i ofyn am gymorth yn yr orsaf bleidleisio, yn ogystal â chaniatáu i bleidleiswyr nodi pa gefnogaeth sydd ei hangen arnynt.
Gweithiodd CBM Sandwell gydag Autism West Midlands a Thîm Gofal Cymdeithasol i Oedolion i ddosbarthu’r pasbort.


Cefnogi pleidleiswyr dall a phleidleiswyr sy’n rhannol ddall
	Fersiynau sain o bapurau pleidleisio
	Gall darparu mynediad at fersiynau sain o fanylion ymgeiswyr ar bapurau pleidleisio gefnogi pleidleiswyr dall a phleidleiswyr sydd yn gweld yn rhannol.
Gellir cael mynediad at y rhain naill ai yn yr orsaf bleidleisio neu ymlaen llaw.
Mae CD Caerdydd, CBM Sandwell a CD Southend yn darparu fersiynau sain o’r papur pleidleisio.
Mae CD Caerdydd yn darparu:
· poster papur pleidleisio sain sy’n cynnwys cod QR i gael mynediad at y papur pleidleisio’n cael ei ddarllen allan yn uchel
· poster gyda rhif ffôn cyswllt i etholwyr ffonio i gael darlleniad allan yn uchel o’r papur pleidleisio, a ddarperir gan gydweithwyr yn y ganolfan gyswllt.
Mae CD Southend yn darparu fersiynau sain o’r papurau pleidleisio ar eu gwefan, y gellir cael mynediad atynt hefyd drwy godau QR yn yr orsaf bleidleisio.

	Dyfeisiau cyffyrddol a sain cyfunol
	Mae CD Southend yn darparu dyfeisiau cyffyrddol a sain cyfunol mewn gorsafoedd pleidleisio. 
Defnyddiol CD Bryste ddyfeisiau cyffyrddol a sain cyfunol yn Etholiad Cyffredinol Senedd y DU ym mis Gorffennaf 2024 ac eto yn yr etholiadau a gynhaliwyd ym mis Mai 2025.
Rhoddwyd dyfais i arolygwyr gorsafoedd pleidleisio, i’w defnyddio ar sail galw ar gyfer yr orsafoedd pleidleisio a neilltuwyd i bob arolygydd.
Rhoddodd CD Bryste gynlluniau ar waith i etholwyr archebu defnydd o’r ddyfais ymlaen llaw a chynhyrchodd fideo syml hefyd i arolygwyr gorsafoedd pleidleisio gyfeirio ato wrth osod y dyfeisiau mewn gorsaf bleidleisio.



Cefnogi pleidleiswyr byddar neu bleidleiswyr sy’n drwm eu clyw
	
	

	Fideos IAP
	Mae CBM Sandwell yn darparu dolenni i fideos gyda IAP ar eu gwefan a’u sianel YouTube yn manylu ar yr angen am ID ffotograffig, sut i wneud cais am ID ffotograffig am ddim, a beth i’w ddisgwyl yn yr orsaf bleidleisio.

	Gwybodaeth mewn Makaton
	Mae Cyngor Dosbarth Warwig yn darparu llyfryn sy’n nodi gwybodaeth am y broses mewn gorsaf bleidleisio mewn Makaton.
Llyfr Symbolau Etholiadol - Lawrlwytho - Cyngor Dosbarth Warwig.

	Dolenni Sain Cludadwy
	Mae gan CD Southend ddolenni sain cludadwy y gellir eu darparu mewn gorsafoedd pleidleisio ar gais.

	Gwasanaeth Dehonglwyr IAP
	Mae Cyngor yr Ucheldiroedd yn darparu dolen ar eu gwefan i wasanaeth cyfnewid dehongli drwy fideo Iaith Arwyddion Prydain cenedlaethol yr Alban. Hygyrchedd mewn Etholiadau | Gwybodaeth am Bleidleisio | Cyngor yr Ucheldiroedd
Mae Cyngor Dinas Manceinion yn darparu gwasanaeth dehonglwyr Iaith Arwyddion Prydain mewn gorsafoedd pleidleisio. Gall pleidleiswyr gael mynediad at hyn drwy wefan y cyngor neu drwy ofyn i staff yr Orsaf Bleidleisio am gymorth i gael mynediad at y gwasanaeth hwn. 


Darparu cymorth a chyfarpar mewn gorsafoedd pleidleisio 
	Pecyn hygyrchedd
	Mae Cyngor Dinas Caerdydd yn gwahanu’r holl offer a ddarperir i gefnogi etholwyr yn yr orsaf bleidleisio mewn i becyn hygyrchedd.
Mae cynnwys y pecyn fel a ganlyn: Dyfais Pleidleisio Cyffyrddol, chwyddwydr A4, 4 Pensil - 4 gyda gafaelion a 4 trionglog; golau ychwanegol; cardiau gwybodaeth gorsafoedd pleidleisio; Datganiad hygyrchedd; Papurau pleidleisio mawr; Poster papur pleidleisio sain gyda chod QR.
Rhoddir hefyd fideo i staff yr orsaf bleidleisio sy’n egluro cynnwys y pecyn. 
Mae CD Southend hefyd yn darparu pecyn hygyrchedd, sydd hefyd yn cynnwys troshaenau wedi’u lliwio a neges sy’n atgoffa o’r egwyddorion VOTE – canllaw i gyfathrebu’n glir ag etholwyr.

	Troshaenau wedi’u lliwio
	Mae Cyngor Dinas Newcastle yn darparu troshaenau wedi’u lliwio mewn gorsafoedd pleidleisio y gellir eu defnyddio i wella eglurder wrth ddarllen ac ysgrifennu, a all gefnogi pleidleiswyr ag anawsterau dysgu fel dyslecsia.

	Cyfeirio at hygyrchedd
	Mae CD Bryste yn defnyddio baneri codi i nodi ardaloedd hygyrch ym mhob gorsaf bleidleisio a oedd hefyd yn darparu ardal dawelach / breifat gyda seddi a desg ynghyd ag offer ychwanegol fel tortshis, chwyddwydr, arwyddion print bras a gafaelion pensil.

	Sticeri a phosteri staff gorsafoedd pleidleisio
	Gallwch lawrlwytho ein taflenni sticeri a’n posteri ‘Gofyn am help’ i’w defnyddio mewn gorsafoedd pleidleisio i annog pleidleiswyr i ofyn i staff am gymorth os hoffent wneud hynny. 

	Rhestr Wirio Cyfarpar
	Mae’r Comisiwn wedi cynhyrchu rhestr wirio sy’n nodi’r offer y dylid ei ddarparu fan lleiaf ym mhob gorsaf bleidleisio, yn ogystal ag unrhyw offer ychwanegol a ddarperir o ganlyniad i gais am addasiadau rhesymol neu fel rhan o’u cynllunio cyn y bleidlais.

